
Viraraghava Stotram

વીરરાઘવસ્તોત્રમ્

missing initial portion in the manuscript. Need to find other source.

....નિત્યં યતિનૃપતિરુદારો મામપાયાત્ સ પાયાત્॥ ૩॥
(રુધિરોદ્ગારિણ્યધિસૃતિવિમનોયોગેન નિજસુખં પ્રાપ્તાઃ ।
ચૈત્રે સિતસપ્તમ્યાં ગોવિન્દાર્યા હરેઃ પદં યાતાઃ॥ )

જયતિ ગલદવિદ્યા ન્યાસવિદ્યા સુહૃદ્યા
વિધુતનમદવદ્યા મુક્તિસમ્પન્નિષદ્યા ।

યદનઘસુવચોભિઃ ખ્યાપિતા ખ્યાતભૂમા
શ્રુતિમકુટગુરુર્મે માનસે સોઽસ્તુ નિત્યમ્॥ ૪॥

સોઽયં શ્રીવણ્છઠારિર્જયતિ યતિપતિઃ સર્વવિજ્ઞાનસીમા
શ્રીમાન્ રામાનુજાર્યોઽપર ઇતિ વિબુધૈઃ સાધુ સન્તર્ક્યમાણઃ ।

નાથઃ શ્રીવૈષ્ણવાનાં પ્રગુણગુણભૃતાં પ્રાપ્તસિંહાસનાનાં 
યસ્ય પ્રેષોપદેશં નરહરિરકરોત્ સ્વસ્ય સંરાધનાર્થમ્॥ ૫॥

દુસ્તર્કાધ્વગતાગતશ્રમલસદ્દુર્વાદિગર્વાપહ -
સ્વૈરોદાર ગભીરસારમધુરવ્યાહારધારાન્વિતઃ ।

મૂર્તિઃ   શ્રીનૃહરેઃ પરેતિ જગતિ ખ્યાતો દિશેદઞ્જસા
શ્રીમાઞ્છ્રીનિધિસંયમીન્દ્રગુરુરાટ્છ્રેયાંસિ   ભૂયાંસિ નઃ॥ ૬॥

દાન્તં શાન્તમનન્તચિન્તનપરિશ્રાન્તં મહાન્તં શુભ-
સ્વાન્તં કાન્તગુણં તમન્તકભયધ્વાન્તં હરન્તં નૃણામ્ ।

સન્તં સન્તમસં તતં તનુભૃતાં નિન્દન્તમન્તઃ સ્થિતં
ભાન્તં રઙ્ગધુરીણસંયમિથરાધૌરેયમીડીમહિ ॥ ૭॥

શ્રીમાન્ વીરરચૂદ્વહશ્રુતિશિરોયોગીશ્વરોઽહોબિલા-
ભિખ્યશ્રીનૃહરેઃ પદે સુમહિતોઽસૌ સપ્તવિંશોઽધુના   ।

તર્કવ્યાકૃતિતન્ત્રશિક્ષિતમતિસ્ત્રય્યન્તપારીણધી -
ર્વીક્ષારણ્યધુરીણવીરરઘુરાટ્સ્તોત્રં વિધત્તે કૃતી॥ ૮॥

શ્રીમન્ વીરરઘૂદ્વહાદ્ય ભવતઃ સ્તુત્યાં પ્રવર્તામહે
ત્વન્માહાત્મ્યમવેક્ષ્ય મન્દમતયો લજ્જામહે સામ્પ્રતમ્ ।

સ્તોતું ત્વાં પ્રભવન્તિ નો પટુધિયઃ  પ્રાઞ્ચો વિરિઞ્ચાદયો
લજ્જાં નિહ્નુમહેતરાં તત ઇહ ત્વસ્મત્પ્રયત્નઃ ફલી॥ ૯॥

વાલ્મીકિર્ભગવાન્ વરેણ મહતા સાર્વજ્ઞ્યમધ્યઞ્ચિતઃ
સ્તુત્યાં તેઽધિકૃતો ભવદ્ગુણનુતૌ કાર્યેન નેષ્ટે સ્મ સઃ ।

ક્વાહં મન્દમતિઃ ક્વ તે ગુણગણા વેધોમુખૈર્દુઃશકા
માતું વીરરચૂદ્રહાદ્ય ભવતઃ સ્તુત્યાં યતે સાહસાત્॥ ૧૦॥

ત્વદ્ભક્તિઃ સુદૃઢા સુમન્દધિષણં માં પ્રેરયત્યઞ્જસા
ત્વત્સ્તુત્યાં કિલ વીરરાઘવ તતઃ કિં  દુષ્કરં મેઽધુના ।

સુગ્રીવઃ સુચિરં વિનષ્ટનગરઃ શોચન્ દવીયાઞ્શ્રિય-
સ્ત્વામઞ્ચન્ પરિધૂય વાલિનમસૌ સામ્રાજ્યમાસેદિવાન્॥ ૧૧॥

મત્સ્તુત્યા વિષયીકૃતોઽપ્યગુણયા ત્વં રાજસે જ્યોતિષાં
જ્યોતિર્વીરરઘૂદ્વહ શ્રુતિશિરઃસિદ્ધાન્તસિદ્ધાલય ।

ધન્યોઽહં ત્વધુના ભવત્સ્તુતિકૃતેઃ સન્તાપભૂમ્ના શુના
લીઢા કિં  ન વિરાજતે સુરસરિત્ તાપાત્ સ મુક્તો ન કિમ્॥ ૧૨॥

તરુણતુલસીમાલં માલમ્બનીયનિજોરસં
રિપુજન તતીકાલં કાલઙ્ઘનીયનિજાજ્ઞકમ્  ।

ધરણિતનયાલોલં લોલમ્બ ડિમ્ભસમચ્છવિં
વિમલવિલસચ્છ્રીલં  શ્રીલં ભજેમહિ રાઘવમ્॥ ૧૩॥

નિજપદનમત્સોમં સોમં મુખેન પરાકૃતં
સતતવિલસદ્ભૂમં ભૂમણ્ડનં રવુપુઙ્ગવમ્  ।

મુનિજનદૃશોઽભીમં ભીમં દશાસ્યદૃશાં ભૃશં
વિહિતવિનમત્કામં કામં સદેહમિવાશ્રયે॥ ૧૪॥

નિરુપમતનુશ્રીકં શ્રીકઞ્જભૂપ્રમુખાઞ્ચિતં
નિજધૃતિલસદ્ભૂકં ભૂકણ્ટકવ્રજસૂદનમ્ ।

વિધુતદિવિષદ્ભીકં ભીકન્દલદ્રિપુસૈન્યકં
સ્મર રુચિરભાસાકં સાકં શ્રિયા રઘુપુઙ્ગવમ્ ॥ ૧૫॥

નતજનમહોદારં દારં વિપદ્વિતતેઃ સતાં

વિનતદિવિષદ્વારં વારં પ્રશસ્તમહાંહસામ્ ।
રણભુવિ મહાધીરં ધીરમ્યમાર્તજનાવનં

રઘુપતિમમું સ્મારંસ્મારં વસેયમહં સદા॥ ૧૬॥
નિજપદ ભવદ્ગઙ્ગા  ગઙ્ગાત્મજપ્રમુખેડિતા

કૃતદુરિતક્રુદ્ભઙ્ગાભઙ્ગાત્મશક્તિરકુણ્ઠિતા   ।
ધરણિતનયાસઙ્ગાસઙ્ગા   રઘૂદ્વહદેવતા

જયતિ હસિતાનઙ્ગાનઙ્ગાન્તકદ્રુહિણાઞ્ચિતા  ॥ ૧૭॥
નિરુપધિદયાસારં સારઙ્ગમુખ્યવરપ્રદં

પરિધુતમહીભારં ભારમ્યકં ખુપુઙ્ગવમ્  ।
નતજનમનોઽદૂરં દૂરં કુદૃષ્ટિમતાં મૃડે

પ્રકટિતમહાતારં તારં શ્રયે ભવવારિધેઃ॥ ૧૮॥
વીક્ષારણ્યપતિર્વિરાજતિતરાં   સાક્ષાચ્છ્રિયઃ  શ્રીઃ સદા

ધીક્ષાન્ત્યાદિગુણોજ્જ્વલૈઃ સુમહિતૈઃ સાક્ષાત્કૃતો યોગિભિઃ ।
દ્રાક્ષાસારસદૃક્ષનૈજફણિતિર્દાક્ષાયણીશાદિભિઃ

સ્વેક્ષાકાઙ્ક્ષિભિરઞ્ચિતઃ પ્રણમતાં કાઙ્ક્ષાધિકાર્થપ્રદઃ॥ ૧૯॥
શ્રીમાન્ વીરરઘૂદ્વહઃ શ્રુતિશિરઃસીમા પુમાનેધતે

કામાહઙ્કૃતિધિક્કૃતિક્ષમવપુર્ભૂમાભિરામાનનઃ  ।
કામાસક્તનૃણાં સુદુર્ગ્રહગતિર્વૈમાનિકેન્દ્રાઞ્ચિતઃ

શ્યામાત્મા નવનીરદપ્રકરવદ્ધામાભિભૂતારુણઃ॥ ૨૦॥
પાયાદ્ વીરરઘૂદ્વહોઽખિલગુરુઃ કાયાધવાદ્યૈઃ સદા

માયાસંવૃતિદૂરકૈરભિનુતો માયાવિનામગ્રણીઃ ।
છાયાનાથવિલોચનોઽખિલસુધીગેયાનુભાવઃ સ્વયં

હેયાતીતગુણોજ્જ્વલો વિનમતામાયાસહારી હરિઃ॥ ૨૧॥
નારાચપ્રવરપ્રધૂતદિવિષદ્વારાભિયાતિવ્રજઃ

સારાત્યદ્ભુતશક્તિદુગ્ધજલધિઃ સ્મેરાબ્જતુલ્યાનનઃ ।
ધોરાત્મા સનકાદિભિર્મુનિજનૈરારાધ્યમાનઃ સ સં-

સારામ્ભોનિધિમજ્જનપ્રણતસન્તારાઙ્ઘ્રિકો  દીવ્યતિ॥ ૨૨॥
દીનાનાથદુરન્તશોકશમનો નાનાવિકારોજ્ઝિતો

માનાતીતનિજપ્રભાવલસિતોઽહીનાલ્પતલ્પોજ્જ્વલઃ ।
ધ્યાનારૂઢમહર્ષિસઞ્ચયમનઃ   સૂનાશ્રયો ભૂસુતા-

ધીનાત્મા રઘુપુઙ્ગવો  વિજયતે દાનાર્દ્રહસ્તામ્બુજઃ॥ ૨૩॥
હુઙ્કારેણ વિધૃતનિર્જરગણોઽહઙ્કારપાથોનિધિઃ

કઙ્કાલોપમમુષ્ટિકો નિજધનુષ્ટઙ્કારવાચાલિતઃ ।
પઙ્કાવિષ્ટમના મનાગ્ વિનિહતો લઙ્કાધિનાથો યતો

ઽહં કામપ્રતિમં શ્રયે રઘુપતિં  તં કામિતાર્થપ્રદમ્॥ ૨૪॥
નેતું પાતકમણ્ડલં ભુવિ લયં સેતું વિતેનેઽમ્બુધૌ

ભેત્તું રાક્ષસસઞ્ચયં વનચરં કેતું વ્યધાદ્ યઃ સ્વયમ્ ।
પાતું સર્વજનાન્ નરત્વમવહન્માતું ત્રિલોકીં  બલિં

જેતું વામનતાં ચ તં રઘુપતિં  ધ્યાતું યતધ્વં જનાઃ॥ ૨૫॥
ધ્યાતં યોગિજનૈર્વિધૂત   કલુષૈઃ શીતં દયાસ્રોતસા
ક્રીતં ભ ....

....

....શ્રીલાલિતં સંશ્રયે॥ ૩૨॥
આહુઃ  શ્રીરઘુપુઙ્ગવ  શ્રુતિશિરઃસિદ્ધાન્તબદ્ધાદરાઃ

પ્રાજ્ઞાસ્ત્વાં શરણાગતપ્રિયતમં ત્વાગઃ કૃપાકારણમ્ ।
પ્રાણેભ્યોઽપિ ગરીયસીં  જનકજાં વ્યાકોપયન્ વાયસો

વ્યાજં કઞ્ચિદુપેત્ય તાવકદયાગુમ્ફેન વિસ્રમ્ભિતઃ॥ ૩૩॥
અબ્ધિં  વાનરપુઙ્ગવં  ચ શરણં યાતસ્ત્વમદ્ધા રઘુ-

ક્ષ્માભૃદ્વર્ય મહર્ષિસઙ્ઘમહિતાં    શ્રીન્યાસવિદ્યામિમામ્ ।
લોકાનુગ્રહકારણેન જગતિ પ્રખ્યાપયન્ માદૃશાં

મન્દાનાં વિધુનોષિ સંશયમહો કિં  બ્રૂમહે ત્વાં વિભો॥ ૩૪॥
શ્રીમન્ વીરરઘૂદ્વહ શ્રુતિશિરઃસિદ્ધાન્ત નિર્ધારિતં

ન્યાસં ત્વં પ્રકટીકરોષિ ન યદિ પ્રાયેણ નો સેત્સ્યતિ ।
જન્તુર્દન્તુરધીઃ સમન્તુરિહ સઙ્ગન્તું  ત્વદીયં પદં

નો શક્નોતિ ચતુર્મુખપ્રભૃતયો નાલં હિ તત્ પ્રાર્થયે॥ ૩૫॥
શ્રીમન્ કિઙ્ગૃહરત્નદીપ  ભવતા પ્રખ્યાપિતા ધીમતા

શઙ્કાકૂટમસૌ ધુનાતિ હિ ફલે શ્રીન્યાસવિદ્યા નૃણામ્ ।
નો ચેદ્ધૈતુકદુર્વચઃ શતમહાકાન્તારતાન્તાત્મનાં

વિસ્રમ્ભો ન હિ બોભવીતિ ભગવન્ તસ્માન્નમસ્યામ્યહમ્॥ ૩૬॥

ભક્તિર્મુક્તિકરી વિરક્તિજનની સંસારકુક્ષિમ્ભરી
ત્રવ્યન્તૈઃ પ્રથિતા પ્રપત્તિરપિ સા સંસિદ્ધિસમ્પાદિની ।

સ્વાતન્ત્ર્યેણ ન મુક્તિહેતુરખિલૈઃ શાસ્ત્રૈર્નિષેધાદિતિ 
પ્રાપ્તે કોસલરાજ કઃ પ્રતિવદેત્ ત્વત્તઃ સમર્થઃ પરઃ॥ ૩૭॥

શઙ્કપઙ્કિલમાવિરઞ્ચમખિલં તાપત્રયોત્ક્રીડિતં
ભ્રાન્તં હન્ત જગત્ કથં તરતિ તં સંસારપાથોનિધિમ્ ।

ધીર શ્રીરઘુપુઙ્ગવ  પ્રણતસંરક્ષૈકદીક્ષોઽવનૌ
નો જાયેત ભવાન્ યદિ ધ્રુવમહો મુક્તેશ્ચ મુક્તિર્ભવેત્॥ ૩૮॥

ભક્તિઃ પ્રપત્તિરિતિ મુક્તિપથસ્ય હેતૂ
દ્વાવામનન્તિ રઘુપુઙ્ગવ  સાધુ સન્તઃ ।

આદ્યા પરાશરમુખાધિકૃતિઃ  પરા તુ
માદૃગ્જનાધિકૃતિરિત્યપિ  સઙ્ગિરન્તે ॥ ૩૯॥

કાલે કલૌ કલુષધીઃ કલિતાપરાધઃ
કામાર્દિતો   નરપશુઃ કથમુત્સહેત ।

ભક્તિં  મહર્ષિમહિતાં   ભગવંસ્ત્વદઙ્ઘ્રિ -
પઙ્કેરુહદ્વયભરન્યસનં વિનાહો॥ ૪૦॥

અત્યલ્પબુદ્ધિરમિતોત્કટદુઃખમગ્નઃ
સ્વલ્પાયુરલ્પશકુનશ્ચલચિત્તવૃત્તિઃ ।

ત્વત્સન્નિધૌ રઘુપતે શરણોક્તિમાત્ર
મુક્ત્વા કથં તરતિ સંસૃતિવારિરાશિમ્॥ ૪૧॥

ભક્તિઃ પ્રપત્તિરપિ સઞ્જનયેદ્ વિમુક્તિં
સ્વસ્વાધિકારમનુરુધ્ય કૃતા યદિ સ્યાત્ ।

સ્નાનં હિ સપ્તવિધમપ્યધિકારક્લૃપ્ત્યા
સૂતે ફલં રઘુધુરીણ સમં જનાનામ્॥ ૪૨॥

ગૌણેઽપ્યવાન્તરભિદા પ્રતિપાદિતા શ્રી-
રક્ષાદિષુ શ્રુતિકિરીટગુરૂત્તમેન ।

આતો રઘૂદ્વહ યથાધિકૃતિ  પ્રસૂતે
ગૌણો વિધિઃ ફલમિતિ પ્રવદન્તિ સન્તઃ॥ ૪૩॥

ભક્તિઃ પ્રપત્તિરથવા ભગવંસ્ત્વદુક્તિ-

સ્તન્નિષ્ઠસંશ્રય ઇતીહ વિકલ્પ્યમાનમ્ ।

ઇત્યેવમાહ નિગમાન્તગુરુઃ કિમત્ર
વક્તવ્યમસ્તિ રઘુપુઙ્ગવ  માદૃશાનામ્॥ ૪૪॥

શરણમિતિ વદન્તો નાથ ભટ્ટારકાદ્યા-
સ્તવ ચરણસરોજાભ્યન્તિકે સત્ત્વનિષ્ઠાઃ ।

પરિમિતધિષણાનાં માદૃશાનાં જનાનાં
વિદધતિ ધિયમર્થ્યાં મુક્તિનિષ્ઠનુરક્તામ્॥ ૪૫॥

શરણવરણવિદ્યાઙ્ગોપસંહારશક્તિ -

સ્તદુપકરણભૂતં ત્વદ્ગુણામ્રેડનં ચ ।
રઘુવર રસિકાનાં સૂક્ષ્મબુદ્ધ્યાન્વિતાનાં

પ્રભવતિ મિતધીઃ સ્યાત્ કિં  સ્વનિષ્ઠાધિકારી॥ ૪૬॥
દ્વયવચનમુદારં મુક્તિઘણ્ટાપથસ્ય

પ્રઘટકમિતિ બુદ્ધિં  પ્રાપ્ય પૂર્વેભ્ય એષઃ ।
અનુવચનપટુસ્તામુક્તિનિષ્ઠાં ગરિષ્ઠા-

મભિમૃશતિ ન ચાન્યોઽકલ્પ્યવાક્ કોસલેન્દ્ર॥ ૪૭॥
રઘુવર બધિરાદિર્મૂકભાવં ગતો વા

પરિમૃશતિ વિમુક્ત્યૈ જન્તુરાચાર્યનિષ્ઠામ્ ।
અધિકૃતિનિયતૈષાપ્યુક્તિરાચાર્યનિષ્ઠા

જનયતિ ફલમદ્ધા તુલ્યમેવ પ્રજાનામ્॥ ૪૮॥
ન ચ જનયિતુમીષ્ટે વૈપરીત્યેન ક્લૃપ્તા

કલુષમતિભિરેષા હ્યક્તિનિષ્ઠાર્યનિષ્ઠા ।
ફલમિતિ નિગમાન્તાચાર્યવર્યૈરભાણિ

ધ્રુવમિહ રઘુવર્ય ક્વાસ્તિ શઙ્કાવકાશઃ॥ ૪૯॥
તવ ચરણસરોજાભ્યન્તિકે કોસલેન્દો

શરણમિતિ વદન્તસ્તાવદુન્મીલયન્તિ ।
નિરવધિકરુણાબ્ધિં  નિસ્તુલાનન્દકન્દં

શ્રયતિ યદિ મુકુન્દં  ત્વાં ફલં કિં  ન વિન્દેત્॥ ૫૦॥
નિગમમકુટવિદ્યાદેશિકેન્દ્રેણ સમ્યક્

પ્રકટિતમિદમદ્ધા સંશયે નાસ્તિકાનામ્ ।
કુકથક કુહનોક્ત્યા મોહિતાનાં જનાનાં

ભવતિ રઘુકુલેન્દો ભેષજં ત્વચ્ચરિત્રમ્॥ ૫૧॥

મન્યે વીરરઘૂદ્વહાવતરણં ભાવત્કમુર્વ્યાં નૃણાં
સંસારામ્બુધિમગ્નમાનસજુષાં  દુર્વાદતાન્તાત્મનામ્ ।

મુક્ત્યર્થં શરણાગતિં  ઘટયિતુ કેચિત્ સમાચક્ષતે
પઙ્ક્તિગ્રીવમુખપ્રભઞ્જનકૃતે  યુક્તં ન મન્યે હિ તત્॥ ૫૨॥

માયામોહિતબુદ્ધયો વિધિશિવેન્દ્રાદ્યાઃ સ્વયં દેવતા
દાતું ન પ્રભવન્તિ મુક્તિમનઘાં દીનાઃ કિમન્યે પુનઃ ।

ત્વત્પાદામ્બુજ ચઞ્ચરીકચરિતાસ્ત્વન્નામપાઠોદ્યતાઃ
શ્રીમદ્વીરરઘૂદ્વહ પ્રજનયન્ત્યદ્ધા વિમુક્તિં  નૃણામ્॥ ૫૩॥

દ્વૈતં કેચિદુદીરયન્તિ હિ વિશિષ્ટાદ્વૈતમાહુઃ  પરે
શુદ્ધાદ્વૈતમુદાહરન્તિ કતિચિત્ તત્ત્વં તતો દુર્ગ્રહમ્ ।

વીક્ષારણ્યપતે કૃતેઽખિલપતે ન્યાસે તવાઙ્ઘ્ર્યમ્બુજે
તત્ત્વાર્થઃ સુગમઃ પ્રણશ્યતિ નૃણામન્તર્દુરન્તં તમઃ॥ ૫૪॥

જ્ઞાજ્ઞાવિત્યસકૌ શ્રુતિર્વિજયતે  જીવેશયોર્ભેદિકા
સર્વં ખલ્વિદમિત્યપિ શ્રુતિરસૌ જાગર્ત્યભેદગ્રહે ।

શ્રીમત્કિં  ગૃહનાથ નિસ્તુલમિતિ શ્રીલક્ષ્મણાર્યો મુનિ-
સ્ત્વન્ન્યસ્તાત્મભરો વિરોધમનયોર્ધૂત્વા બભાષેઽદ્ભુતમ્॥ ૫૫॥

માયાકલ્પિતમેવ હન્ત જગદિત્યાહુઃ  પરે તદ્ વયં
નો યુક્તં કિલ મન્મહે રઘુપતે ત્વચ્છેષભાવોજ્જ્વલાઃ ।

શેષિત્વં તવ શેષવસ્તુવિરહે દુઃસાધમાપદ્યતે
શેષપહ્નવકારિણાં કિમુ ભવેચ્છેષપ્રસિદ્ધિઃ ક્વચિત્॥ ૫૬॥

ત્વદ્દાસ્યં નિરુપાધિકં ભુવિ નૃણાં બ્રહ્માદિભિઃ પ્રાર્થિતં 
મુક્તૈશ્વર્યનિશાવસાનસમયાસક્તિં  વિધત્તેઽઞ્જસા ।

મિથ્યાવાદિમતે વિમુક્તિરસકૌ ભૂયાત્ તપસ્વિન્યહો
શેષાખ્યાં ફણિપુઙ્ગવો  ન સહતે બિભ્રન્મૃષાકલ્પનામ્॥ ૫૭॥

શ્રીમન્ વણ્શઠવૈરિસંયમિધરાધૌરેયમુખ્યૈર્યતિ-
ક્ષોણીશૈરનઘૈઃ સમર્ચિતપદામ્ભોજો   ભૃશં રાજસિ ।

વીક્ષારણ્યપદે હરે નરહરેરાસ્થાનલક્ષ્મીં  સ્થિરાં
પુષ્ણાસિ પ્રણમદ્ભયપ્રશમનપ્રાગલ્ભ્યવિભ્રાજિતઃ॥ ૫૮॥

સંસારસાગરસમજ્જનમાનસોઽહં

સન્તારિતઃ કરુણયા કથમપ્યરીશ ।
સંયોજિતોઽસ્મિ રઘુપુઙ્ગવ  યોગિમુખ્યે-

ષ્વાહોબિલેષુ નિગમાન્તનિરૂઢધીષુ॥ ૫૯॥
વયં સમકરિષ્મહિ સ્ફુટતરં રઘુક્ષ્માપતે

કરિક્ષિતિપતિસ્તવે નિયતદેવસમ્પ્રીણનમ્ ।
ત્રયીશિખરદેશિકપ્રભૃતિભિર્વિનિર્ધારિતં 

તદેતદિતિ હૈતુકપ્રશિથિલપ્રલાપો વૃથા॥ ૬૦॥
શ્રીમન્ હૃત્તાપનાશિન્યભિધકમલિનીનીરકલ્લોલમાલા-

લોલત્પાથોજજાલપ્રસૃતમધુઝરીશીકરામોદયુક્તે ।
રોધસ્યાજીવ્યસિ ત્વં પ્રદિશસિ સકલં વાઞ્છિતં કિઙ્ગૃહેશ

ત્વત્તોઽપ્યેષાબ્જિની સન્દિશતિ કિલ ફલાનીપ્સિતાન્યઞ્જસાહો॥ ૬૧॥
મૂકો જલ્પાકતિ ત્વચ્ચરણનલિનસંસેવનાત્ કોસલેન્દો
કાણોઽપ્યક્ષ્ણાભિપશ્યત્યખિલમપિ જગત્યઞ્જ ....॥ ૬૨॥
End portion missing in the manuscript. Need to find other source.

ઇતિ વીરરાઘવવેદાન્તદેશિકકૃતં વીરરાઘવસ્તોત્રં સમ્પૂર્ણમ્ ।
સ્તોત્રસમુચ્ચયઃ ૨ (૭૫)

The Viraraghavastotra (75) on the

God at Tiruvallur (Viksharanya) by

Viraraghavavcdantadesika, twentyseventh pontiff

of Ahobila Matha, discusses incidentally certain

tenets of Srivaisnavism (like nyasavidya,

prapatti; vv. 35 ff.) and refers to the

works of Ramanuja (v. 55). He also refers

(v. 60) to another Stoira by him, namely the

Hastigirishastava (80) on God Varadaraja at

Kanchipuram. He pays homage, in the opening

verse of the latter stotra, to Srinivasayogin

and Ranganathayati. References to the Sribhashya

(vv. 16, 23, 43 etc.), the commentaries thereon

by Sudarsanasuri (v. 18) and Vedantadcsika

( Tailvatika , vv. 24, 44) and also to the

Sachcharitraraksha (v. 19) are found in this

Stotra. Allusions to several conclusions and

discussions in the above works may be found in

both the stotra-s.

